
ᐅᑭᐅᒃᑯᑦ ᓯᓚᑦᑎᐊᕚᓘᓚᐅᖅᑐᖅ. ᑕᐃᓴᓐ ᓃᕕᓗ ᐊᓈᓇᑎᒃ 
ᐊᑖᑕᑎᒡᓗ ᐃᖃᓪᓕᐊᖃᑎᒋᓂᐊᖅᑕᖏᒃ.

ᐊᐅᓚᓴᕐᕕᒋᓂᐊᖅᑕᕐᒥᖕᓄᑦ ᑎᑭᓐᓇᒥᒃ ᐃᖃᓗᒐᓲᑎᑎᒃ  
ᑕᖁᐊᑎᒡᓗ ᐊᑐᐃᓐᓇᕈᖅᑐᒋᑦ. ᖁᕕᐊᓱᓚᐅᖅᑐᑦ ᐃᖃᓗᒐᓱᖕᓂᐊᕋᒥᒃ. 

ᓯᑰᑉ ᐊᑖᓂ ᖁᓕᐅᓚᐅᖅᑐᑦ ᐃᖃᓗᐃᑦ.



0

100 ᐃᖃᓗᐃᑦ ᓯᑰᑉ ᖄᖓᓂ, ᐊᒻᒪ ᖁᓕᑦ ᐃᖃᓗᐃᑦ 
ᓯᑰᑉ ᐊᑖᓂ, ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᓃᕕ ᐊᐅᓚᓴᐅᑎᒥᓂᒃ ᐃᒫᖅᓯᖅᑳᖅᐳᖅ.
ᑮᔭᐅᓂᓂ ᐃᒃᐱᒋᒐᒥᐅᒃ, ᐊᐅᓚᓴᐅᑎᓂ ᐊᒧᕚ.

“ᐃᖃᓗᒃᑐᖓ!” ᐅᖃᖅᐳᖅ ᓃᕕ, ᐊᑕᐅᓯᕐᒥᒃ ᐃᖃᓗᖃᓕᖅᐳᖅ ᓯᑰᑉ ᖄᖓᓂ.

91 ᐃᖃᓗᒃ ᓯᑰᑉ ᖄᖓᓂ, 9 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᑭᖑᓪᓕᐅᓪᓗᓂ ᑕᐃᓴᓐ ᐊᐅᓚᓴᐅᑎᒥᓂᒃ ᐃᒫᖅᓯᕗᖅ.
ᑮᔭᐅᓂᓂ ᐃᒃᐱᒋᒐᒥᐅᒃ, ᐊᐅᓚᓴᐅᑎᓂ ᐊᒧᕚ.

“ᐃᖃᓗᖕᒥᔪᖓ!” ᐅᖃᖅᐳᖅ, ᐃᖃᓗᒃᑕᓂᓗ ᓃᕕᐅᑉ ᐃᖃᓗᒃᑕᖓᑕ ᓴᓂᐊᓄᐊᖅᑐᒍ.

82 ᐃᖃᓘᒃ ᓯᑰᑉ ᖄᖓᓂ, 8 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᓃᕕ ᑕᐃᓴᓐᓗ ᐊᐅᓚᓴᐅᑎᒥᖕᓂᒃ ᐃᒫᖅᓯᒃᑲᓐᓂᖅᐴᒃ.
ᑮᔭᐅᓂᑎᒃ ᐃᒃᐱᒍᓱᒃᑲᒥᒃ, ᐊᐅᓚᓴᐅᑎᑎᒃ ᐊᒧᕙᔾᔪᒃ.

ᑕᐃᓴᓐ ᐃᖃᓗᖕᒥᒃ ᐊᒧᓯᖅᑳᖅᑐᓂ. “ᐱᖓᔪᖓᓐᓂᒃ ᐃᖃᓗᒃᑐᖓ!” ᑕᐃᓴᓐ ᐅᖃᖅᐳᖅ.
“ᑎᓴᒪᖓᓐᓂᒃ ᐱᔪᖓ,” ᓃᕕ ᐅᖃᖅᐳᖅ.

64 ᐃᖃᓗᐃᑦ ᓯᑰᑉ ᖄᖓᓂ, 6 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᑕᐃᓴᓐᑯᒃ ᓃᕕᒃᑯᒃ ᖁᕕᐊᓱᒃᑐᑎᒃ ᒧᒥᓕᖅᐴᒃ.
ᒧᒥᖅᑎᓪᓗᒋᒃ ᑕᐃᓴᓐ ᐱᔮᖅᑯᒥᐅᖏᑦᑐᖅ ᐃᖃᓗᓂ ᐃᒪᕐᒧᑦ ᑲᑕᐃᕙᐅᒃ. 

“ᐱᖓᓱᐃᓐᓇᕐᓂᒃ ᐃᖃᓗᖃᓕᕆᕗᒍᒃ,” ᓃᕕ ᐅᖃᖅᐳᖅ.

73 ᐃᖃᓗᐃᑦ ᓯᑰᑉ ᖄᖓᓂ, 7 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᐊᑕᐅᑦᑎᒃᑯᑦ ᐊᐅᓚᓴᐅᑎᑎᒃ ᐃᒫᖅᑎᑉᐸᔾᔪᒃ. ᑮᔭᐅᓂᑎᒃ 
ᐃᒃᐱᒋᒐᒥᔾᔪᒃ ᐊᐅᓚᓴᐅᑎᑎᒃ ᐊᒧᕙᔾᔪᒃ.

ᑕᒪᑐᒪᓂ, ᑕᐃᓴᓐ ᓃᕕᓗ ᒧᒥᖖᒋᓛᒃ. ᑎᓴᒪᖓᑦ ᑕᓪᓕᒪᖓᓪᓗ 
ᐃᖃᓘᒃ ᓯᑯᒧᑦ ᐃᓕᕙᐃᑦ.

55 ᐃᖃᓗᐃᑦ ᓯᑰᑉ ᖄᖓᓂ, 5 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᑭᖑᓪᓕᕐᒥ, ᑕᐃᓴᓐ ᓃᕕᓗ ᐊᓈᓇᖓ ᐊᐅᓚᓴᐅᑎᒥᓂᒃ ᐃᒫᖅᓯᕗᖅ. 
ᑮᔭᐅᓂᓂ ᐃᒃᐱᒋᒐᒥᐅᒃ, ᐊᐅᓚᓴᐅᑎᓂ ᐊᒧᕚ. “ᐱᖓᓲᔪᖅᑐᖓᓐᓂᒃ 

ᐃᖃᓗᒃᑐᑎᑦ!” ᓃᕕ ᐅᖃᖅᐳᖅ.

46 ᐃᖃᓗᐃᑦ ᓯᑰᑉ ᖄᖓᓂ, 4 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᓃᕕᐅᑉ ᑕᐃᓴᐅᓪᓗ ᐊᑖᑕᖓ ᐊᐅᓚᓴᐅᑎᒥᓂᒃ ᐃᒫᖅᓯᕗᖅ. ᑮᔭᐅᓂᓂ ᐃᒃᐱᒋᒐᒥᐅᒃ, 
ᐊᐅᓚᓴᐅᑎᓂ ᐊᒧᕚ. 7-ᖓᓐᓂᒃ ᐃᖃᓗᒃᐳᖅ.

37 ᐃᖃᓗᐃᑦ ᓯᑰᑉ ᖄᖓᓂ, 3 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᓃᕕ ᑕᐃᓴᓐᓗ ᑕᖃᐃᖅᓯᕈᒪᓕᖅᐴᒃ ᐆᓇᖅᑐᖅᑐᕐᓗᑎᒃ ᐸᓚᐅᒑᖅᑐᕐᓗᑎᒡᓗ. 
ᑕᐃᓴᓐ ᐊᐅᓚᓴᐅᑎᓂ ᐃᒫᖅᑎᓯᒪᓪᓗᓂᐅᒃ, ᐃᖃᓗᒃᑲᓐᓂᑐᐃᓐᓇᕆᐊᖃᕋᒥ. 

ᑮᔭᐅᓂᓂ ᐃᒃᐱᒋᒐᒥᐅᒃ ᑲᒪᕗᖅ. ᐊᐅᓚᓴᐅᑎᓂ ᐊᒧᓪᓗᓂᐅᒃ. 
“8-ᖓᓐᓂᒃ ᐃᖃᓗᒃᑐᖓ!” ᐅᖃᖅᐳᖅ.

28 ᐃᖃᓗᐃᑦ ᓯᑰᑉ ᖄᖓᓂ, 2 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᖁᕕᐊᓱᒃᑐᓂ, ᑕᐃᓴᓐ ᐊᐅᓚᓴᐅᑎᓂ ᐊᒧᕙᐅᒃ. ᑮᔭᐅᓂᓂ ᐃᒃᐱᒋᒐᒥᐅᒃ, 
ᐊᐅᓚᓴᐅᑎᓂ ᐊᒧᒃᑲᓐᓂᖅᐹ. “9-ᖓᓐᓂᒃ ᐃᖃᓗᒃᑐᖓ!” ᐅᖃᖅᐳᖅ.

19 ᐃᖃᓗᐃᑦ ᓯᑰᑉ ᖄᖓᓂ, 1 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



ᑕᐃᓴᓐ, ᓃᕕ, ᐊᓈᓇᖓ ᐊᑖᑕᖓᓪᓗ ᑕᒪᕐᒥᒃ ᐊᐅᓚᓴᐅᑎᒥᖕᓂᒃ ᐃᒫᖅᓯᕗᑦ.
ᓃᕕ ᑮᔭᐅᓂᕐᒥᓂᒃ ᐃᒃᐱᒍᓱᒃᑲᒥ ᐊᐅᓚᓴᐅᑎᓂ ᐊᒧᕚ. “10-ᖓᓐᓂᒃ 

ᐅᓪᓗᒥ ᐃᖃᓗᒃᐳᑎᑦ!” ᑕᐃᓴᓐ ᐅᖃᖅᐳᖅ.



10

010 ᐃᖃᓗᐃᑦ ᓯᑰᑉ ᖄᖓᓂ, 0 ᐃᖃᓗᐃᑦ ᓯᑰᑉ ᐊᑖᓂ, 
ᑲᑎᓪᓗᒋᑦ ᐃᖃᓗᐃᑦ 10-ᖑᔪᑦ.



“ᐅᓪᓗᒥ ᐃᖃᓗᒃᑕᕗᑦ ᓈᒻᒪᒃᓯᖅᑰᖅᑐᑦ,” ᓃᕕᐅᑉ ᑕᐃᓴᐅᓪᓗ ᐊᑖᑕᖓ ᐅᖃᖅᐳᖅ.
“ᐊᖏᕐᕋᐅᓕᖅᑕ ᐃᓱᒪᓕᐅᕐᓗᑕᓗ ᐃᖃᓗᐃᑦ ᖃᓄᐃᓐᓂᐊᕐᒪᖔᑦᑎᒍᑦ,” 

ᐊᓈᓇᖓ ᐅᖃᖅᐳᖅ.

ᐊᖏᕐᕋᐅᕙᓪᓕᐊᓪᓗᑎᒃ, ᑕᐃᓴᓐ ᓃᕕᓗ ᖁᖓᐸᔭᐃᓐᓇᖅᐴᒃ. 
ᐃᓚᒌᑦ ᐃᖃᓪᓕᐊᖅᓯᒪᔪᑦ ᐊᓕᐊᓇᐃᑦᑐᒻᒪᕆᐅᓵᖅᑐᖅ.





ᒪᓕᒐᒃᓴᑦ ᐊᖓᔪᖅᑳᓄᑦ ᐃᓕᓴᐃᔨᓄᓪᓗ
 
ᓯᑯᒥ ᓈᓴᐅᓯᕆᓂᕐᒧᑦ ᐅᖃᓕᒫᒐᓕᐊᖑᓯᒪᔪᖅ ᐃᑲᔪᖅᓱᐃᔾᔪᑕᐅᔪᒃᓴᖅ 
ᐱᔪᓐᓇᖅᓯᕙᓪᓕᐊᔾᔪᑎᒃᓴᓂᒃ ᓲᕐᓗ ᓈᓴᐃᓂᕐᒧᑦ, ᑲᑎᖅᓱᐃᓂᕐᒧᓪᓗ  
10-ᒧᑦ ᑎᑭᓯᒪᔪᓂᒃ, ᑐᑭᓯᕙᓪᓕᐊᔾᔪᑎᒃᓴᐅᓪᓗᓂ ᓈᓴᐅᑎᑦ 0-ᒥᑦ 10-ᒧᑦ 
ᐊᑐᖅᑕᐅᕙᖕᓂᖏᓐᓂᒃ, ᑐᑭᓯᔪᓐᓇᖅᓯᓗᑎᒡᓗ ᐅᓄᕐᓂᖏᓐᓂᒃ. 
 
ᑕᕝᕙᓂ ᐅᓂᒃᑳᕐᒥ, ᓯᑯ ᐊᕕᒃᓯᓯᒪᔾᔪᑕᐅᔪᖅ ᓈᓴᐅᑎᓂᒃ 10-ᒧᑦ ᑎᑭᓯᒪᔪᓂᒃ. 
ᐅᓂᒃᑳᓯᒋᐊᖅᑐᖅ 10 ᐃᖃᓗᐃᑦ ᓯᑰᑉ ᐊᑖᓃᑎᓪᓗᒋᑦ. ᐃᖃᓗᒃᐸᓪᓕᐊᓪᓗᑎᒃ  
10 ᐃᓚᒋᔭᖏᑦ ᐊᓯᔾᔨᖅᐸᓪᓕᐊᔪᑦ 0 ᐊᒻᒪ 10-ᒥᑦ, 1 ᐊᒻᒪ 9-ᒧᑦ,  
2 ᐊᒻᒪ 8-ᒧᑦ, ᑕᐅᕗᖓᓕᒫᖅ, ᑲᑎᓕᒫᕐᓗᒋᑦ 10-ᖑᐃᓐᓇᖅᑎᓪᓗᒋᑦ. 
 
ᑎᑎᖅᑲᓂᑦ ᑕᑯᒃᓴᓄᑦ ᑭᓱᑐᐃᓐᓇᕐᓄᑦ ᐊᖏᕐᕋᒥ ᐃᓕᓐᓂᐊᕐᕕᖕᒥᓘᓐᓃᑦ  
ᐊᑐᕈᓐᓇᕐᒥᔪᑦ. ᓄᑕᖅᑲᑦ 10-ᖑᖅᑎᑦᑎᔪᓐᓇᖅᑐᑦ ᓯᒃᑭᑦᑕᓂᒃ, ᑮᓇᐅᔭᓂᒃ  
ᓯᖃᓕᓂᒃ, ᐱᙳᐊᕐᓂᒃ, ᓄᖑᓴᒐᕐᓂᒡᓘᓐᓃᑦ. 



ᐃᖃᓗᐃᑦ ᐊᒥᓲᓂᖅᓴᐅᕙᑦ ᓯᑰᑉ ᖁᓛᓃᑦᑐᑦ ᐊᑖᓃᑦᑐᓪᓘᓐᓃᑦ? 
ᖃᓄᖅ ᖃᐅᔨᒪᕕᑦ? ᐃᖃᓗᐃᑦ ᖃᔅᓰᓐᓇᐅᓂᖅᓴᐅᕙᑦ 
ᓯᑰᑉ ᖁᓛᓃᑦᑐᑦ ᐊᑖᓃᑦᑐᓪᓘᓐᓃᑦ? ᖃᓄᖅ ᖃᐅᔨᒪᕕᑦ?
ᐅᔾᔨᕆᒋᐊᕐᓗᒍ ᐃᓕᓐᓂᐊᖅᑑᑉ ᑐᑭᓯᔪᓐᓇᕐᓂᖓ ᖃᔅᓯᐅᓃᑦ  
ᒥᒃᓵᓄᑦ ᐃᓱᒪᒋᔭᓂᓗ ᐅᖃᐅᓯᕆᖁᓗᒍ. (ᐆᒃᑑᑎᒋᓗᒍ  
“ᖃᐅᔨᒪᔪᖓ 6 ᐅᓄᕐᓂᖅᓴᐅᓂᖏᓐᓂᒃ 4-ᒥᑦ 6 ᑭᖑᓪᓕᐅᖕᒪᑦ  
4-ᒧᑦ ᓈᓴᐃᑎᓪᓗᖓ.”

ᓈᓴᐅᓯᕆᓂᕐᒧᑦ ᐃᓚᒋᐊᖅᑕᐅᔪᓐᓇᖅᑐᑦ ᑕᕝᕙᓂ ᐅᓂᒃᑳᕐᒥ 
ᐅᑯᐊᖑᔪᓐᓇᖅᑐᑦ: ᐃᖃᓗᐃᑦ ᖁᓕᑦ ᐊᕕᒃᑕᐅᔪᓐᓇᕐᓂᖏᑦ 
ᑎᓴᒪᓄᑦ ᐃᓄᖕᓄᑦ ᖃᔅᓯᐅᕙᑦ?  
ᑕᕝᕘᓇ ᐃᓕᓐᓂᐊᖅᑐᑦ ᐅᖃᒪᔭᖃᑎᒋᔪᓐᓇᖅᑕᑎᑦ  
ᐃᓚᑰᓂᕐᓂᒃ ᐊᒻᒪ ᐊᕕᒃᑐᐃᓂᕐᒥᒃ, ᐊᓯᖏᓐᓂᒃ  
ᐃᓱᒪᒋᔭᖃᖅᓯᓐᓈᑦ, ᓲᕐᓗ ᐃᖃᓗᐃᑦ ᖁᐊᖑᓪᓗᑎᒃ  
ᐱᔅᓯᐅᓪᓗᑎᒡᓘᓐᓃᑦ ᓂᕆᔭᐅᕙᖕᓂᖏᑦ ᐊᒻᒪᓗ ᐃᓄᖕᓄᑦ  
ᐊᓯᖏᓐᓄᑦ ᑐᓂᔭᐅᔪᓐᓇᕐᓂᖏᑦ. 

ᖃᔅᓯᑦ ᐃᖃᓗᐃᑦ ᓯᑰᑉ ᖄᖓᓃᑉᐸᑦ? / 
ᖃᔅᓯᑦ ᐃᖃᓗᐃᑦ ᓯᑰᑉ ᐊᑖᓃᑉᐸᑦ?
ᐅᔾᔨᕆᒋᐊᕐᓗᒍ ᐃᓕᓐᓂᐊᖅᑐᖅ ᓈᓴᐃᑦᑎᐊᕐᒪᖔᑦ. 
ᐃᓕᓐᓂᐊᖅᑐᖅ ᓇᓗᓇᐃᖅᓯᔪᓐᓇᖅᐸ ᖃᔅᓯᐅᓂᖏᓐᓂᒃ 
ᓈᓴᐃᖏᓪᓗᓂ?

ᐃᖃᓗᐃᑦ ᑲᑎᒃᑐᒋᑦ ᖃᔅᓯᐅᕙᑦ? ᑭᓲᕙᑦ  
ᓱᑯᑦᑎᖏᑦ? ᐊᔾᔨᙳᐊᒥ ᓇᓕᐊᒃ ᑎᑎᕋᖅᓯᒪᔪᑦ  
ᐊᔾᔨᖃᖅᐸ?
ᐅᔾᔨᕆᒋᐊᕐᓗᒍ ᐃᓕᓐᓂᐊᖅᑐᖅᓈᓴᐃᑦᑎᐊᕈᓐᓇᕐᒪᖔᑦ  
ᖃᔅᓯᓂᑦ ᐃᓚᖏᓐᓂᒃ (ᖃᔅᓯᑦ ᐃᖃᓗᐃᑦ ᓯᑰᑉ  
ᖄᖓᓃᑉᐸᑦ ᐊᒻᒪ ᖃᔅᓯᑦ ᐃᖃᓗᐃᑦ ᓯᑰᑉ  
ᐊᑖᓃᑉᐸᑦ). ᓈᓴᐅᑎᑎᒍᑦ ᐅᖃᐅᓯᑯᑖᓕᐅᕈᓐᓇᖅᐸ 
ᐊᔾᔨᙳᐊᑎᒍᑦ? ᐆᒃᑑᑎᒋᓗᒍ, “4-ᓂᒃ ᐃᖃᓗᒃᑕᓕᒃ  
ᓯᑰᑉ ᖄᖓᓂ ᐊᒻᒪ 6-ᓂᒃ ᐃᖃᓗᒃᑕᓕᒃ ᓯᑰᑉ ᐊᑖᓂ.  
ᑲᑎᓪᓗᒋᑦ 10-ᖑᔪᑦ...” 

ᐊᐱᖅᑯᑎᑦ ᐃᓱᒪᒋᔭᒃᓴᐅᔪᓐᓇᖅᑐᑦ ᐅᖃᓕᒫᖅᑎᓪᓗᒋᑦ ᓯᑯᒥ ᐅᖃᓕᒫᒐᕐᒥᒃ

